
					Prawfddarllenwyd y dudalen hon

Ei miwsig hyd y meusydd—olynol,

A lona'r amaethydd;

Dymunol hyd y mynydd,

Efo'i gail, i fugail fydd.



Crefftwyr, masnachwyr îs nen,—derbyniwch

Arbenig lyfr Elen;

Dilys cewch yn mhob dalen

Gathlau eglur pur i'r pen.



Yn erfai gweddai ar g'oedd—i bob dyn,

Roi lle i'r Delyn drwy'r holl ardaloedd.



Cywir y bernir na bu—yn fynych,

Un fenyw yn Nghymru,

Mor fedrus am wir fydru

Gwiwlon gerdd ag Elen gu.



Dylid cydnabod Elen—yn gampus

A gwempawg ei hawen,

Sywddoeth ofyddes addien,

Hufen y beirdd, hi fo'n ben.



Mawr fudd drwy holl Gymru fâd

Fo'i Thelyn, wiwfwyth eiliad;

A gwnaed Elen gymen, gall,

Lan, eirioes, Delyn arall.








	Y BARDD YN EI GYSTUDD



Duw Sant, dy foliant a fydd—i'm genau,

Mi ganaf dy glodydd,

Olynol drwy lawenydd,

Pa well gwaith, deirgwaith yn dydd.

